
(ಶ್ರೀ ಸದಾಶಿವ ಶಿವಾಚಾರ್ಯವಿರಚಿತಂ)
ಭುವಿಲಸದ್ಯಡೇಯರು ಪುರಾಧಿಪಂ
ಪರಮಯೋಗಿಜನೈರ್ನುತ ಪಾದುಕಂ .

ಅಖಿಲಮಾನವ ಕಾಮನ ಪೂರಕಂ
ಭಜ ನಿರಂಜನ ತೋಂಟದಯೋಗಿನಂ .. 1..

ಗುರುಮಜಂ ಕರುಣಾರಸಪೂರಿತಂ
ಭವಹರಂ ಕುಲಜೈಃ ಪರಿಪೂಜಿತಂ .

ಸದಮಲಂ ಪರಮಾರ್ಥವಿಧಾಯಕಂ
ಭಜ ನಿರಂಜನ ತೋಂಟದಯೋಗಿನಂ .. 2..

ಪ್ರಥಿತ ವೀರಮತಾಂಬುಜ ಭಾಸ್ಕರಂ
ನಿರುತಮನ್ಯಮತೇಭ ಸದಂಕುಶಂ .

ದುರಿತಜಾಲವಿನಾಶಕಮೀಶ್ವರಂ
ಭಜ ನಿರಂಜನ ತೋಂಟದಯೋಗಿನಂ .. 3..

ಅಗಣಿತಾದ್ಭುತಲೀಲ ಮಹಾಲಯಂ
ಜಗದನಂತ ಶಿವಾರ್ಯ ಚರಪ್ರಭುಂ .

ಅಣಿಮಮುಖ್ಯ ಸುಖೇ ವಿರತಿಂ ಶಿವಂ
ಭಜ ನಿರಂಜನ ತೋಂಟದಯೋಗಿನಂ .. 4..

ಮನಸಿಜಾರಿಪದೇಽಪ್ಯರತಿಂ ಪರಂ
ಘನವಿರಾಗ ವಿರಾಜ ಸುವೈಭವಂ .

ಆಜಡಯೋಗ ಸಮಾಧಿವಿಲೋಲುಪಂ
ಭಜ ನಿರಂಜನ ತೋಂಟದಯೋಗಿನಂ .. 5..

ಪಠತಿಯಃ ಸ್ತುತಿಪಂಚಕಮಾದರಂ
ಗುರು ಸದಾಶಿವಯೋಗಿ ಕೃತಂತ್ವಿದಂ .

ಝಟಿತಿ ತಸ್ಯ ಸುಖಂ ಕರಬಿಲ್ವವ-

ದ್ಭವತಿನಾತ್ರ ವಿಚಾರಣಮನ್ಯಥಾ ..

1



ಶ್ರೀಸಿದ್ಧಲಿಂಗಮಹಾಸ್ವಾಮಿಸ್ತುತಿಪಂಚಕಂ

ಇತಿ ಶ್ರೀಸದಾಶಿವಶಿವಾಚಾರ್ಯವಿರಚಿತಂ ತೋಂಟದಶ್ರೀ ಸಿದ್ಧಲಿಂಗಮಹಾಸ್ವಾಮಿನಾಂ
ಸ್ತುತಿ ಪಂಚಕಂ
Proofread by Vani V.

Shri Siddhalingamahasvami Stuti Panchakam

pdf was typeset on October 31, 2022

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

